ՀԻՄՆԱՎՈՐՈՒՄ
«Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման ընդունման անհրաժեշտության մասին

Համաձայն ՀՀ կառավարության 17.08.2023թ. թիվ 1404-Ա որոշման նախատեսվում է հիմնադրման միջոցով ստեղծել «Ռիփաբլիք Պլազա» բաց բաժնետիրական ընկերություն և Ընկերության կանոնադրական կապիտալում ներդնել քաղաք Երևան Նալբանդյան 28 հասցեում գտնվող պետական սեփականություն հանդիացող անշարժ գույքը՝ լուծելով նշված շենքից օգտագործման իրավունքով տարածքներ զբաղեցնող իրավաբանական և ֆիզիկական անձանց հետ կնքված անհատույց օգտագործման և վարձակալության պայմանագրերը:
Հայտնում ենք, որ «Ճանապարհային դեպարտամենտ» հիմնադրամին անհատույց օգտագործման իրավունքով տրամադրված նշված շենքի նկուղային հարկից 226,3 քառ. մետր մակերեսով տարածքն ազատելու գրությանն ի պատասխան Հիմնադրամը տեղեկացրել է, որ ք. Երևան, Կենտրոն, Նալբանդյան փող., 28 հասցեում գտնվող շենքի նկուղային հարկի 226.3 քմ մակերեսով ոչ բնակելի տարածքում տեղակայված է Հիմնադրամի լաբորատորիան, որտեղ առկա են մի շարք սարքավորումներ, իսկ աշխատակիցների աշխատանքը կրում է ամենօրյա բնույթ, ինչից ելնելով Հիմնադրամը խնդրել է նախքան ոչ բնակելի տարածքի անհատույց օգտագործման N 56/0020 պայմանագրի լուծումը և հանձնման-ընդունման աշխատանքների իրականացումը քննարկել Հիմնադրամի լաբորատորիային այլ տարածք տրամադրելու հնարավորությունը՝ առաջարկելով Հիմնադրամին անհատույց օգտագործման իրավունքով ամրացնել ք․ Երևան, Ազատության պողոտա 26 (Քանաքեռ-Զեյթուն վարչական շրջան) հասցեում գտնվող շենքերից որևէ մեկը։
Հայտնում ենք, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն այսուհետ՝ Կոմիտե քննարկել է  «Ճանապարհային դեպարտամենտ» հիմնադրամին նոր տարածքով ապահովելու հարցը։
Կոմիտեի աշխատակիցների կողմից քաղաք Երևան, Ազատության պողոտա 26 հասցեում իրականացված մշտադիտարկման արդյունքում արձանագրվել է, որ 26․06․2019 թվականին կնքված  թիվ 19/019 վարձակալության պայմանագրով ք. Երևան, Ազատության պողոտա 26, քիմիական լաբարատորիայի թիվ 1 մասնաշենքի վարձակալ «ԱԶԱԴ ՖԱՐՄԱՍՅՈՒԹԻՔԼԶ» ՍՊ ընկերությունը իրականացնում է բնականոն գործունեություն։
Հաշվի առնելով՝ Ֆինանսատնտեսական նախարարական կոմիտեի նիստում փոխվարչապետի առաջարկությունը՝ համաձայն որի նախատեսվում է բոլոր գիտական հաստատություններից հետ վերցված գույքերից հետագայում ստացվելիք եկամուտներն ուղղել Ակադեմիական քաղաքի զարգացմանը,  անշարժ գույքի տնօրինման համար Հիմնադրամը հետագայում կվճարի համապատասխան վարձավճար։
Ելնելով վերոգրյալից՝ Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականությունը հանդիսացող քաղաք Երևան, Քանաքեռ-Զեյթուն, Ազատության պողոտա 26 հասցեում գտնվող 3,564.99 քառ. մետր մակերեսով պատրաստի դեղամիջոցների արտադրամասը և 425.7 քառ․ մետր մակերեսով ուսումնական մասնաշենքը հետ վերցնել «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպությունից և անհատույց անժամկետ օգտագործման իրավունքով տրամադրել «Ճանապարհային դեպարտամենտ» հիմնադրամին (գրանցման համար՝ 222.160.1199866/2021-10-14, այսուհետ՝ Հիմնադրամ): 
Նախագծով սահմանվել է նաև, որ Հիմնադրամի հետ կլուծվի 2021 թվականի հունիսի 3-ին կնքված թիվ 26/0021 և 2023 թվականի մայիսի 4-ին կնքված թիվ 24/0023 ոչ բնակելի տարածքների անհատույց օգտագործման պայմանագրերը, իսկ տարածքների հանձնումը կիրականացվի պայմանագրի լուծման օրվանից սկսված մեկամյա ժամկետում, որը պայմանավորված է հիմնադրամին Ազատության պողոտա 26 հասցեում տրամադրվող տարածքի կապիտալ վերանորոգմամբ և ամբողջ անձնակազմի տեղափոխմամբ, որը բավականին ժամանակ և միջոցներ պահանջող գործընթաց է։
[bookmark: _GoBack]Հիմնադրամին հանձնվող տարածքի վերանորոգման աշխատանքների համար լրացուցիչ հատկացումների անհրաժեշտություն չի առաջանալու և դրանք կիրականացվել Հիմնադրամի միջոցներից։ 
«Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից: 
